
■ L’AURA

Bel e miaivel

(lq) Didier Cuche è en ina furma
admirabla. La sonda ha el gu-
dagnà a Kvitfjell en Norvegia sia
emprima cursa quest onn. Cun
quels tschient puncts da la cursa
rapida ha el era gist gudagnà la
pitschna rucla da cristal en quella
disciplina. El è il prim atlet svizzer
che gudogna la cuppa mundiala
da la cursa rapida dapi 14 onns.
Lezza giada era Franz Heinzer stà

il meglier atlet sur l’entir onn. Ier
è Didier Cuche anc ì ina giada sin
il podest. En il super-G è el daven-
tà terz suenter ils dus Austriacs
Hans Grugger e Mario Scheiber.
Damai che Benjamin Raich ed Ak-
sel Lund Svindall èn crudads or do-
madus ha Didier Cuche tuttenina
fitg bunas schanzas da gudagnar il
classament general da la cuppa
mundiala. 

Dus podests per Cuche

Fitg buna fin d’emna per Didier Cuche. En Norvegia è el stà duas giadas sin
il podest. KEYSTONE

(lq) La suprastanza da Mu-
seums Grischun cun la presi-
denta Marianne Fischbacher
surpiglia interimisticamain il
timun dal project Regio Plus
«Museums Grischun». Il mai-
naproject d’enfin qua, Samy
Bill, ha demissiunà per motivs
persunals. Il project ch’era vegnì
lantschà l’onn passà ha pudì far

attent sin sa sez cunzunt cun
«TourMuseum» e cun la repre-
schentaziun finala da la Sessiun
a Flem, nua ch’igl è reussì dad
avischinar il turissem e la cultu-
ra da museums. Accent princi-
pal da las activitads da l’onn che
vegn duai oravant tut la concep-
ziun turistica da la purschida
dals museums esser.

Quatter scripturs da Surrein
FOTO C. CADRUVI

DAD ANDREA L. RASSEL

Warum forzet und
rülpset ihr nicht –

hat es euch nicht geschme-
cket?» quai è in citat d’ina
da las persunas che han in-
fluenzà l’istorgia europeana
sco paucs auters, dal refur-
matur Martin Luther. Ch’el
na sa qualifitgass cun quella
dumonda betg sco giast
d’emprima etichetta para
d’esser pulitamain evident,
ma savain nus oz tuts co che
nus avain da sa cumportar
sche nus essan en buna u
perfin excellenta cumpa-
gnia?

Quai na para betg d’esser
il cas. La dumonda per

curs da cumportament, betg
mo per uffants, crescha ad
in crescher. Sche gia ils cre-
schids han fadia da sa mover
sin in palantschin mo in zi-
chel formal, co duessan alu-
ra emprender lur uffants las
manieras vid maisa e las re-
glas da conversaziun.

Ozendi han professiunals
vesì la schanza ed han

surprendì l’educaziun sin il
sectur da manieras. Curs
d’etichetta, da cumporta-
ment sa chattan en in verita-
bel «boom». Managers giu-
vens emprenden ch’i saja
adina da prender il paunin
da maun dretg dal taglier e
da gea betg litgar giu il cun-
tè. Uffants emprendan (te-
nor prospect adina en furma
ludica) d’adina lavar ils
mauns avant vegnir a maisa,
da betg emplenir memia fitg
ils tagliers, da betg dar riep,
da mangiar cun bucca serra-
da ed autras reglas simplas
sco era da ludar la qualitad
da las spaisas.

Ils onns 60 fin 80 sa senti-
van ils giuvenils suppri-

mids dal corset stretg da re-
glaments e scumonds a cha-
sa ed en la societad en gene-
ral. Nagin ch’emblida ils
maletgs da las dunnas ch’ar-
devan lur portasains per de-

monstrar la deliberaziun.
Per s’emancipar han els lu-
tgà ina giada agressivamain
ina giada paschaivlamain
encunter tut quellas reglas.
La deliberaziun da la regla-
mentaziun restrenschanta
fuva declerada sco maxima
superiura dal moviment da
giuventetgna che vuleva per
tut prezi esser auter che las
generaziuns precedentas.
Rumper las reglas da cum-
portament sco revolta persu-
nala en l’agen dachasa, en la
firma e cunzunt er en il
temp liber è daventà en tala
maniera «mainstream», che
las reglas èn idas en embli-
danza en ina gronda part da
la populaziun. Il citat da Lu-
ther è daventà duvrabel en
las stivas bellas.

Ed ussa, suenter tut
quests acts da delibera-

ziun, che han stgatschà ina
gronda part da quellas re-
glas, examinain nus questa
renaschientscha da las reglas
d’etichetta! La generaziun da
quels tranter 20 e 40 indi-
tgescha sco resposta sin la
dumonda pertge ch’els fe-
tschian in curs da Knigge,
per gronda part, ch’els na sa-
jan betg vegnids educads
bain avunda sin quest
sectur. È quai ussa la revolta
dals uffants dals revoluzers
d’antruras che vulan bandu-
nar las libertads conquista-
das da la generaziun dals 68?
Cler che mintga generaziun
giuvna tschertga da sa diffe-
renziar dals vegls. I dat nati-
ralmain la tendenza da cun-
tinuar d’engrondir las liber-
tads persunalas e da spidar
sin tut las reglas auter che
quellas ch’ins definescha sez.
Ma questa direcziun chatta
insacura ina fin, perquai che
quest egoissem extrem na
lubescha en tutta conse-
quenza nagina interacziun
societara. I resta a la genera-
ziun giuvna pia da stuschar
enavos il perpendicul e da
turnar tar las reglamenta-
ziuns da la generaziun pe-
nultima.

Forsa che la nova genera-
ziun tschertga en las re-

glas da cumportament in
nov corset ch’als sustegna en
in mund globalisà, che sa
mova e sa mida en in tempo
accelerà. Tendenzas da vulair
segirar e francar l’agen
mund sa laschan era consta-
tar en auters secturs, che
vegnan pli e pli reglamen-
tads. In exempel èn ils scu-
monds da fimar adina pli
restrictivs. Avant 10 u 20
onns avessan scumonds da
fimar sco i vegnan propo-
nids ed exequids en diversas
terras europeanas presuma-
blamain gì pli pauca accep-
tanza che oz. 

La proxima gruppa che
vegn examinada meglier

e stat en il focus da novas re-
glamentaziuns è la glieud
obesa (fitg corpulenta). In
emprim cas d’intervenziun
dal stadi è dacurt stà da le-
ger en las gasettas englaisas.
Connor, in buob da nov
onns e da 110 kilos vegn
prendì ord sia famiglia, mess
sut curatella e sfurzà da far
dieta.

Tut quella speculaziun
davart ils motivs per il

return da las reglas da Knig-
ge na po dentant betg sne-
gar ch’i è simplamain era bel
d’entupar uffants e creschids
ch’interageschan e sa cum-
portan mussond bunas ma-
nieras era sche quellas sa ba-
san per ina gronda part sin
reglas dal 19avel tschienta-
ner. Reglas dattan segirtad e
forsa perfin in dachasa. Ins
sa co sa cumportar per ve-
gnir bain tras la vita. Forsa
gidan ils curs da Knigge
propi per far carriera. Pia
spert s’annunziar e betg em-
blidai: Pér entschaiver da
mangiar cura che tuts èn
tschantads a maisa, tegnair
adretg il corp (maun tar la
bucca, betg bucca tar
maun!), tegnair ils magiels
vid il bistet, betg tretlar per
mussar che la tschavera haja
gustà!

■ GLOSSA

Il return da Knigge

OZ

Einheitskrankenkasse
mit 70 Prozent Nein-
Stimmen verworfen

Bauern und Touristiker
als siamesische 
Zwillinge

